
ՋՐՕԳՏԱԳՈՐԾՈՂՆԵՐԻ ԸՆԿԵՐՈՒԹՅՈՒՆՆԵՐԻՆ ԴՐԱՄԱՇՆՈՐՀՆԵՐԻ ՏՐԱՄԱԴՐՈՒՄԸ ԴԱԴԱՐԵՑՆԵԼՈՒ ՊԱՅՄԱՆՆԵՐԸ ՍԱՀՄԱՆԵԼՈՒ, ԻՆՉՊԵՍ ՆԱԵՎ ԿՐԵԴԻՏՈՐԱԿԱՆ ՊԱՐՏԱՎՈՐՈՒԹՅՈՒՆՆԵՐԻ ԱՌԱՎԵԼԱԳՈՒՅՆ ՍԱՀՄԱՆԻ ՆԱԽԱՊԱՅՄԱՆԻ ՉԿԱՏԱՐՄԱՆ ԴԵՊՔՈՒՄ ԴՐԱՄԱՇՆՈՐՀՆԵՐԻ ՉԱՓԵՐԻ ՃՇԳՐՏՄԱՆ ՀԻՄՔԵՐԻ ԿԱՄ ՋՐՕԳՏԱԳՈՐԾՈՂՆԵՐԻ ԸՆԿԵՐՈՒԹՅՈՒՆՆԵՐԻ ՆԿԱՏՄԱՄԲ ԿԻՐԱՌՎԵԼԻՔ ՀԵՏԱԳԱ ԳՈՐԾՈՂՈՒԹՅՈՒՆՆԵՐԻ ԵՎ ՀՀ ԿԱՌԱՎԱՐՈՒԹՅԱՆ 10.03.2011 ԹՎԱԿԱՆԻ N 398-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՄԱՆ ՎԵՐԱԲԵՐՅԱԼ
Անհրաժեշտությունը՝ Ոռոգման ոլորտում Հայաստանի Հանրապետության կառավարության որդեգրած քաղաքականության գերակա ուղղություններից մեկը ջրօգտագործողների ընկերություններին 2012-2016 թվականներին ընթացիկ դրամաշնորհների տեսքով պետական ֆինանսական աջակցության տրամադրումն է:

Ընթացիկ իրավիճակը և խնդիրները՝ ՋՕԸ-ներին աջակցության տրամադրման գործընթացը կանոնակարգված է Հայաստանի Հանրապետության կառավարության 2011 թվականի մարտի 10-ի N398-Ն որոշմամբ, որով, մասնավորապես, հաստատված են ըստ  ջրօգտագործողների ընկերությունների աջակցության գնահատվող չափաքանակները և վերջիններիս ճշգրտման կարգը: 
Վերը նշված որոշմամբ նախատեսվում է մինչև 2011 թվականի սեպտեմբերի 1-ը Հայաստանի Հանրապետության կառավարություն ներկայացնել առաջարկություններ՝ այդ ընկերություններին դրամաշնորհների տրամադրման դադարեցման պայմանների և չափերի ճշգրտման մեխանիզմների, ինչպես նաև ընկերությունների նկատմամբ կիրառվելիք հետագա գործողությունների վերաբերյալ:
Տվյալ բնագավառում իրականացվող քաղաքականությունը՝ Ջրօգտագործողների ընկերություններին 2012-2016 թվականներին ընթացիկ դրամաշնորհների տեսքով պետական ֆինանսական աջակցության տրամադրման հետ մեկտեղ առանձնապես կարևորվում է նշված դրամաշնորհների արդյունավետ ու նպատակային օգտագործումը: Այս առումով առանձին ընկերությունների պարագայում նրանց դրամաշնորհների տրամադրումը դադարեցնելու, ինչպես նաև դրանց չափերի ճշգրտման անհրաժեշտություն կարող է առաջանալ: Դա իր հերթին, պահանջում է հստակեցնել  վերը նշված դրամաշնորհների տրամադրումը դադարեցնելու պայմանները, ինչպես նաև ջրօգտագործողների ընկերությունների կրեդիտորական պարտավորությունների առավելագույն սահմանի նախապայմանի չկատարման դեպքում նրանց նկատմամբ կիրառվելիք հետագա գործողությունները: Այս խնդրի լուծման նպատակով էլ պատրաստվել է վերը նշված կառավարության որոշման նախագիծը:
Կարգավորման նպատակը և բնույթը՝ ներկայացված նախագծի նպատակն է սահմանել ջրօգտագործողների ընկերություններին դրամաշնորհների տրամադրման դադարեցման կարգը և պայմանները, ջրօգտագործողների ընկերությունների կրեդիտորական պարտավորությունների առավելագույն սահմանը և վերջինիս նախապայմանի չկատարման դեպքում դրամաշնորհների չափերի ճշգրտման հիմքերը, ինչպես նաև ընկերությունների նկատմամբ կիրառվելիք հետագա գործողությունները, դրանց իրականացման փուլերն ու ժամկետները:
Նախագծի մշակման գործընթացում ներգրավված ինստիտուտները՝ ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:

